
Timoteonga
Pablo primerve tevaen'cho

Chigambian’'cho

1 Chiga ingima Ccushaen'su, ingi ronda'je'cho
Jesucristo'qque mandasi fia Pablo Jesucristone
afa'su gi. 2 Na dutssi'ye Timoteo, quenga gi
tevaen'jen. Na condasesi Na'sune pafiamba
injamba qui fioa'me fia dutssi'yea'can.

In'jan gi cuintsu Chiga ingi Quitsa, Na'su
Cristo Jesus'qque quema mende'yepa fotsse tsonsi
opatsse canseye.

Afopoemba atesian’jen'cho

3 Na Macedoniani jaye tsonjemba quema
mandaqquia'’caen gi ccase quema su: Efeso
canqqueni  can'jenjan majan  afopa'cho
atesiansundeccuma se'piye. 4 Tsendeccuma
mandaja cuintsu a'i injanga condase'choma
cati'faye. Toya'caen tayopi'su coenzandeccumbe
inisema tevaen'choma'qque catiya'cho. Tsaja
ccushaefie oshambi. Nane a'ija tsane panshaen
condaseccopa injanga iyicco'faya. Tsaja Chiga
injaensi tson‘jen'’choma can]aembl Nane
Cristove in'jambayi gi Chiga in'jan'chove tson'fa.

5 Najan tsa'caen manda cuintsu poiyi'cco
injama'’choni fio'ame dapa tisu in‘jan'choi'ccu
egae in'jambe'yi tansintsse Cristove in'jamba
tisupapora fotsse injancco'faye. 6 Nane majan
a'jja tansintssia tsaiquima qqueqquia‘caen

ccaningae in'jamba tsane injanga afacco'fa.
7 Tsendeccuja Chiga manda'choma atesian'suve
daye tsu in'jan'fa. Tsa'ma tisupa jongoesu
qquen su'chove'qque fotsse atesu'fambi. Aqquia
injama'pa’‘caen attiamba injanga afa'fa.

8 In'jan'fa gi Chiga manda'choja fotssi tsu.
Tsa'ma Chiga in'jangquia‘caen tsu pafia'faya'cho.
9 Toya'caen gi in‘jan'fa Chigaja manda'choma
mandambi fotssia a'ima se'piye. Tsa'ma
manda'choma tsu manda ccaningae tsinconsun-
deccuma se'piye. Nane pafia'jembindeqquia'ma,
Chigave in'jambindeqquiama, egae tsincon-
sundeccuma'qque se'piye tsu manda'choma
manda. Toya'caen Chigama chi'gapa afasesun-
deccuma'qque se'piye tsu manda'choma manda.
Yayama, mamama chi'gapa fi'ttisundeccuma,
aima fi'ttisundeccuma'qque tsu mandapa
se'pi. 10 Nane pushembe can'jemba faesu
pushesui'ccu, tsambi'ta faesu tsandiei'ccu
fae'ngae egae tsincon'suma tsu se'pi. A'ima indipa
ccani angapa semoensundeccuma tsu se'pi.
Toya'caen afopoensundeccuma'qque tsu se'pi.
Nane osha'cho jongoesu fiotsse atesian'chone
ccaninga'osi, tsama tsu manda'choja se'pi. 11 Tsa
Notsse atesian'choja Chigambe fhotsse condase'cho
tsu. No'a Chiga flama manda anttesi gi tsa fiotsse
condase'choma atesian’jen.

Chiga ingima mende'yesi gi avuja'fa

12 Na'su Cristo Jesds flama quifiaensi gi
tisema fiotsse afa. Najan tisema pafiamba
tsofla'chosi atesupa tsu Jesusja flama ttu'sepa
quifiaen tise'be semafie. 13 Nane fajan

tayoe fotsse condase'choma afasepa Cristove
injan'chondeccuma nofiangiamba da'fio. Tsa'ma
Najan toya tise've in'jambipa atesumbe'yi tsa'caen
tsinconsi Chigaja iama mende'ye. 14 Nane tsa'caen
Nama mende'yepa tsu ingi Na'suja fiama fioa'me
Notsse tson. Tsa'caen fotsse tsonsi Cristo Jesusi'ccu
jinchopa gi Cristove injan. Nane Cristove
injamba gi tisema fioa'me fotsse in'jamba canse.

_ 15Va condase'cho tsu fioa'me su'cho. Notsse tsu
in'jan'faya'cho: Jesucristoja sefaccone va andenga

jl egae tsinconsundeccuma ccushaefie. Nane
flajan cca'ima ti'tsse egae tsincon'su gi. 16 Tsa'ma
Najan tsa'caen ti'tsse egae tsincon'susi Chigaja
Nama mende'ye poiyi'cco a'inga canjaefie. Nane
Cristo Jesusja anttembe'yi fiane vana'jemba fiama
ccushaen. Tsa'caen ti'tsse egae tsincon'suma
ccushaemba poiyi'‘cco a'ima ccushaefie osha
gquen tsu canjaen. Tsa'caen canjaensi tsu
tsendeccu'qque  tise've in'jamba  tsangae
canse'faya. 17 Na'su Chiganga gi fotsse afa'fa.
Noa'me tsu Na'suja fotssia. Tsangae can'jemba
tsangae Na'su tsu. Tiseja pa'masia, atte'masia tsu.
Faesu chigave me'i'on. Tsangae tsu Tiseja fiotssia.

Tsangaeyi.

18 Na dutssi'ye Timoteo, qquen gi quema
manda: Tayoe tsu Chiga Aya'fama afasundeccuja
quene conda'fa. Tise'pa su'choma injan'jemba
quinsetsse iyiccoja egama patsuye. 19 Nane
Cristove injamba que injama'cho fiotsse
injan'choma pafia'da qui egama patsuye
oshaya. n Majan a'ijja tisu injama'cho fiotsse
injan'choma  pafiambipa  tise'pa  Cristove

in'jan'choma'qque catipa tsu qque'fa. 20 Nane
Himeneo, Alejandro'qque tsu tsa'caen qque'fa.
Qque'fasi gitise'pama cati cocoya na'su Satananga
cuintsu atesupa Cristone ccase afasembe can'faye.

2

Ma'caen Chigama ifigjafia'cho

1 O'tie gi quenga conda poiyi'cco a'ine tsu
Chigama ifiajafia'cho. Nane tise'pama fuiteye
tsu tsa'caen Chigama ifiajafia'cho. Chiga
a'ima Tfotsse tson'jen'chone tsu Tisema Tfiotsse
afaya'cho. 2 Nasundeccune, nane poiyi'cco
mandasundeccune'qque tsu ti'tsse Chigama
ifiajafia'cho.  Tsa'caen tsu ifigjafia'cho cuintsu
Notsse mandasi ingija opatsse canse'faye.
Nane nofiangiambisi opatsse cansepa gi Chiga
injangquia'caen fio'ame dapa fotsse canse'faya.
3 Tsa'caen ifajan'faye tsu fiotssi. Toya'caen tsa'caen
ifiajan'fasi tsu ingima ccushaen'su Chigaja avuja.
4 Nane fioa'me Chigaja in'jan cuintsu poiyi'cco
aindeccu ccushapa Tise tansintsse su'choma
pafia'faye. 5> Fae Chigayi tsu jin. Fae fioquian'su'qque
tsu jin aindeccuma ccushaemba Chigama
fioquiafie. Tsaja a'i, Jesucristo tsu. 6 Aindeccuma
ccushaefie afepoengquia’caen Jesusja tisuma afe.
Tisuma afesi tsu Chigaja ja'fio in'jamba poiyi'cco
aindeccunga va ccushaen'choma canjaen. 7 Tsa
ccushaen'chone condaseye Chiga fama ttu'sesi
gi afa'suve dapa condase. Nane Cristove in'jafie
tansintsse condase'choma gi condase cuintsu
israembindeqquia'qque paiia'faye. Noa'me gi
afopoembe'yi tansintsse conda.

8 Tsa'caen condapa gi injan cuintsu
tsandienaccuja mani  canje'an'qque  egae
tsincombe'yi tise'pa tivema Chiganga ya' sapa
Tisema ifiajan'faye. lyicca’'yembe'yi ni cca'i'ccu
afaccombe'yi tsu Chigama ifiajan'faya'cho.

9 Toya'caen tsu pushesunaccu fiotsse in'jamba
ondiccu'faya'cho. Nane fiotsse nafattuqquia'caen
tsu ondiccu'faya'’cho cca'ima quinsepoembe'yi.
Noa'me tose uga‘je'’cho, moyo, cori, sera
sarupai'ccu pushesundeccuja Chigave tise'pa
injan'’choma canjaefie osha'fambi. 10 Tsa'ma
Notsse  tson'choi'ccu tsu tise'pa  Chigave
in'jan'choma canjaefie osha'faya.

11 Cca'i atesianjen'nijan pushesundeccu
tsu afambe'yi dyaipa Tfiotsse pafia'faya'cho.
12 Najan anttembi gi cuintsu pushesundeccu
tsandiendeccuma atesian'faye ni tsandien-
deccuma manda'faye. Tsa'ma ziyapa opitsse
pafid canse'faya'’cho. 13 Nane tayopi Chigaja
o'tie Addnma agattoemba omboe Evama
agattoen. 14 Tsa'caen agattoensi Addnjan
cocoya afopoen'choma in'jambi egae tsincofie.
Tsa'ma pushesuja afopoen'choma in'jamba egae
tsincon'suve tsu da. 15 Pushesuja tsa'caen qquepa
toya'caen tsu du'shuve isupa ccushaya. Nane
Cristove in'jamba cca'indeccuma'qque Tfiotsse
in‘jamba, toya'caen fio'ame dapa fotsse injienge'ta
tsu tsa'caen ccusha'faya.

3

Bo'je'cho nasundeccu

1 Qquen tsu fioa'me su'cho: Majan tsandie
injama'’choni asi'ttaemba Cristove in'jamba
bo'je'cho na'suve daye in'jan'da Tfiotssia
sema'suve tsu in‘jan. 2 Tsa'caen in'jan'da
tsu qquen in'jafia'cho: Cristove in'jamba
bo'je'’cho na'suja egae tsincon'chove mecho
canseya'cho cca'indeccu tisema afasesane.

Fae'ccoeyi pushepa can'jefia'cho. Tisuma
Notsse  an'biafia'cho  panshaen jongoesuve
injansamne. Cca'indeccu tisema Tiotsse

injafie tsu tsa'caen Tfiotsse canseya'cho.
Cca'indeccu ji'fasi ansundiamba fuiteya'cho.
Notsse tsu atesiafia'cho. 3 Ccusipambe'yi ni
putsa'sia’‘cambe'yi canseya'cho. Tsa'ma vasuitsse
poiyi'ccoi'ccu fiotsse tsomba opatsse canseya'cho.
Corifin'dima panshaen bofafie in‘jambitsse'yi
canseya'cho. 4 Nane tisu tsa'osundeccuma fotsse
mandaya'cho cuintsu tisu dushundeccu'qque
tisema fotsse pafiamba afaccombe'yi tson'faye.
> Majan a'i tisu tsa'osundeccuma fiotsse mandaye
oshambi'ta, ¢ma'caen tsu tiseja Chigave in'jamba
bo'je'’chondeccuma mandaya? 6 Toya'caen voeyi
Cristove injamba Cristo a'ive da'chomajan,
¢ma'caen tsu tisema na'suve ccutsiafla? Tsa'caen
ccutsiansi panshaen patsuye in'jan'choecan'da
Satana qqueqquia'caen tsu qqueye'can; qquepa
tsu catiyeye'can. 7 Nane na'suja Cristove
in‘jambindeqquiai'ccu Notsse can'jefia'cho
cuintsu tsendeccu'qque tisema in'jan'faye.

Tsa'cambiecan'da cca'indeccu tisema afasesi
tsu qqueye'can. Tsa'caen tsu cocoya na'su Satana

a'lma qqueniafie atesu.

Bo'je’choma fuitesundeccu

8 Toya'caen tsu bo'je'’choma fuitesundeccu'qque
Notsse  canse'faya'cho cuintsu cca'indeccu
tisema in'jamba pafia'faye. Afopoembe'yi
fae afa'choi'ccu poiyi'cconga fae'ngatsseyi
tansintsse condaya'cho. Tise'pa'qque panshaen
tse'tse'pama cu'imbeyi corifin'dima'qque
panshaen bofiafie in'jambitsse'yi canse'faya'cho.
9 Tisu injama'cho fiotsse in'jan'choma pafiamba tsu
va tayoe condambi'choa fiotsse condase'choma
in'jan'faya'cho. 10 Toya ca'niambi'teyi tsu
tise'pama fiotsse camba atesuya'cho tsa'can
bo'je'’choma fuite'suve sematfie fotssive'se. Notssisi
tsu ca'niafia'cho. 11 Pushendeccu'qque tsu fiotsse
canse'faya'cho cca'indeccu tise'pama in‘jamba
pafia'faye. Cca'ima afasembe'yi tisuma fotsse
an'bian'faya'cho. Osha'cho tise'pa tsofia'choma
Notsse tson'faya'cho.

12 Toya'caen bo'je'choma fuitesundeccu tsu
fae'ccoeyi pushepa tise'pa dushundeccuma fiotsse
manda'faya'cho. Tise'pa tsa'osundeccuma'qque
Notsse manda'faya'cho. 13 Nane poiyi'cco
majan fuite'suve ca'nimba fotsse tso'ninda
tsu cca'indeccu tise'pama fotsse in‘jan'faya.
Toya'caen tsa'caen semamba fiotsse tson'da tise'pa
Cristo Jesusve in'jan'chone ti'tsse dyombi'tsse tsu
condase'faya.

Ingi Chigave injan'cho

14 Junde queni can'su jiye injan'ma gi quenga
tevaen'jen. 15 Tsa'ma junde jiye oshambi'ta gi
injan cuintsu a'i atesu'faye ma'caen Chigambe
aindeccuve dapa canseye. Nane poiyi'cco

Cristove in'jamba bo'je’chondeccuja fioa'me
Cansia Chigambe aindeccu tsu. Tsendeccuja
Chiga tansintsse su'choma coira'je'fa. Tsa'caen
coira’jepa tsu tsama tansintsse canjaen'fa. 16 Ingi
tayoe condambi'choa Chigave in'jan'choja fioa'me
joccapitssia in‘jan'cho tsu. Majafii'qque tsama
a'tiefie osha'fambi:

Chigaja a'ive dapa attian.

Chiga Qquendya'pa Tise fo'ama canjaensi
sefacconi'su shondosundeccu'qque Tisema attepa

. shondo'fa. o _ _
Tisene candusian'fasi israembindeqquia'qque

paiia'fa.

Nane tsa'caen candusian'fasi poi ande'su ain-
deccu Tise've in'jan'fa.

Tiseja sefacconi ansundepa foa'me ti'tsse'tssia've
dapa can'jen.

4

Cristove cati'faya'chondeccu

1 Chiga Qquendya'pa tsu tansintsse inginga
condase osefaefia'cho a'ta napiji'nijan majan a'i
tsu tise'pa Cristove in'jan'choma cati'faya. Catipa
tsu afopa'cho in'jan'choma pafia'faya. Cocoya
atesian'jen'choma’qque tsu in'jan'faya. 2 Nane
afopa'cho atesiansundeccuja fio'ame attiamba
tise'pa injama'cho injiengembi'e dasi tsu injanga
afopoemba atesian'fa. 3 Atesiamba tsu tsandiema
pusheye se'pi'fa. Majan afia'choma'qque an'masia
qquen tsu atesian'fa. Tsa'ma Chigaja osha'cho
angque'suma afe Tise've in'jamba Tise tansintsse
su'choma pafia'chondeccunga cuintsu amba Tisema
fotsse afa'faye. 4 Nane pa'cco Chiga agattoen'choja

Notssi tsu. Chi'gambe'yi gi Tise inginga afe’choma
avujatsse isu'faya'cho, Tisema fiotsse afapa. > Nane
Chiga tsa afia'choja fiotssi tsu qquen sumninda
Noa'me fotssi tsu. Toya'caen ingija Chigama fiotsse
afapa avujatsse isu'ninda fioa'me fotssi tsu.

Jesucristombe fotssia sema’'su

6 Jesusve in'jan'chondeccuma qquen
candusian’jen'da Cristo Jesusmbe fio'a atesian'su
qui. Toya'caen Cristone fiotsse atesian'jen'choma
atesiamba tisu'qque tsa'caen in'jamba canse'ta
qui tisuma'qque quifiaen. 7 Tsa'ma majan
atesian'jen'choja Chigambembipa aqquia a'i
injamambi atesian'jen'cho tsu. Tsesumajan
in'jambe'yi chi'gapa Chigama ti'tsse atesuye
in'jafia'cho. 8 Nane tisu ai'voma ti'tsse quin'goye
atesiafie fotssi tsu. Tsa'ma tisu injama'choma
Nofiamba Chigama ti'tsse atesuye tsu osha'chone
ti'tsse bare. Que vani can'jen'chone fuitepa
jai'ngae Chigai'ccu canseya'chone'qque tsu
fuiteya.

9 Tsa'caen su'choja Tfotssisi gi poiyi'cco
pafiamba in'jan'faya'cho. 10 Tsa'caen in'jamba
gi semamba vana'jen'fa. Tsa'ma Chiga cansesi
gi vana'je'an'qque Tise've in'jamba ronda'‘je'fa.
Nane Chigaja poi a'ima ccushaen'su tsu. Poiyi'cco
Tise've in'jan'chondeccu tsu ccusha'faya.

11 Va atesian'jen'choma mandapa atesianjan.
12 “Queja toya chu'a” qquen cca'i su'fami'qque
pafiambe'yi Tfotsse canseja cuintsu Cristove
injan'chondeccu = quema  attepa  quenga
ma'de'faye. Nane que aya'fa su'choma, que
tson'choma'qque attepa tsu quenga ma'de'faya.

Queja cca'ima fiotsse in'jansi attepa tsu quenga
ma'de'faya. Nane queja Cristove in'jamba tisu
injama'choni'qque egave mecho qquen canjaensi
tsu quenga ma'de'faya. 13 Name ronda‘je'ta
Chiga Aya'fama camba a'tatsse afaja cuintsu
poiyi'cco a'i bopa pafa'faye. Tsa'caen camba
afapa faenga'su Cristove in‘jan'chondeccuma
tansintsse candusiamba atesianjan. 14 Toya'caen
Chiga quema in'jaemba oshaensi sema'jen'choma
agque'pajama. Nane tayoe Chiga in‘jaensi
Chigave in'jamba bo'je’cho coenzandeccuja
quema tise'pa tivei'ccu pporaemba Chigama
ifiajan'fa. Tsa'caen pporaemba ifiajansi Chiga tsu
quema oshaen Tise'be sema’'suve daye.

15 Tise'be sema'suve quema in'jaensi tsa'caen
tsomba ti'tsse Chigave in'janjan cuintsu
poiyi'cco a'i atte'faye que in'jan'choma. 16 Tisu
ma'caen canse'choma fiotsse in'jamba tisu
atesian'jen'choma'qque fotsse in'janjan. Tsave
tsu in‘jafia'cho. Tsa'caen in‘jamba qui tisuma
ccushaemba quema pafiasundeccuma'qque
ccushaeria.

)

Tisu faenga'sui'ccu canse'cho

1 Tsandie quema ti'tsse coenzama tisu
yayanga condaqquia'caen tsu iyu'umbe'yl
candusiafia'cho. Tsandie quema bove'ccoama
tisu quinshingendeccunga condaqquia'caen

tsu candusiafia'cho. 2 Pushesundeccu ti'tsse
coenzama tisu mamanga afaqquia'caen

afapa bove chu'a pushesundeccuma tisu
quetteyendeccunga afaqquia'caen tsu

candusiafia'cho. Tise'pane injama’'choni
Notssiaveyi in'jamba tsu candusiafia'cho.

3 Majan tsandupajen'chondeccuja fioa'me
antian mechoa'si tsu fuiteya'cho. 4 Tsa'ma
majan  tsandupajen'chondeccuja  du'shuma
an'bian'nijan tsendeccu tsu tise'pama
coira'faya'cho. Nane tise'pama coirapa
coefia'chone tsu ccane'qque tise'pa coenzan-
deccuma fotsse coira'faya'cho. Tsa'caen tisupa
mama, mamaccashema'qque in'jamba fuitepa
tsu tisu Chigave in'jan'choma fiotsse canjaen'faya.
Tsa'caen canjaen'fasi tsu Chigaja avujatssiya.
> Majan tsandupajen'chondeccuja fioa'me antian
mechopa tsu Chigaveyi injamba ron'da canse'fa.
Nane cose a'ta'lqque tsu Chigama ifajan'fa
cuintsu tise'pama fuiteye. 6 Tsa'ma majan
tsandupajen'chondeccuja tisu in'janqquia'caen
injanga canse'ta foa'me qquendya’pa tayo
paqquia’caen tsu aqquia ai'voyi canse'fa.
7 Tsa'caen tsu Jesusve in'jan'chondeccuma
candusiafia'cho cuintsu pafiamba tsa'caen tson'fasi
cca'indeccu tise'pama afasembecafie. 8 Nane
majan a'li tisu antiama fuiteye in'jambipa,
toya'caen tisu tsaoni canjen'su antiama fuiteye
injambi'ta fioa'me tsu tisu Cristove in'jan'choma
cati. Catipa tsu Chigave in'jambi'choama fioa'me
bove egae da.

9 Majan tsandupajen'chondeccuja
sesenta canqque'fama ti'tsse, fae seyi
tsandu'chondeccumanda tsu Cristove in'jamba
bo'je'chondeccu tise'pama ttu'sepa fuitesundec-
cuve ca'niafia'cho. 10 Toya'caen toya ttu'sembe'yi

tsu tise'pa Tfotsse canse'choma atesuya'cho.
¢Tisu  dushundeccumanda ti  fiotsse coefia?
iCca'indeccumanda ti tise tsaoni ansundiamba
o'fian? ¢Cca'i Cristove in‘jan'chondeccumbe
tsu'ttema cashiqquia’caen'da ti osha'chone
fuite? ¢Vanasundeccuma'qque ti fuite? ¢Osha'chone

ti cca'ima fotsse tson? Tsa'caen flotsse
tsoninda tsu Chigave injamba bo'je'’chondeccu

fuitesundeccuve ca'niafie Hotssi.

11 Tsa'ma majan tsandupajen'chondeccu
sesenta canqque'fama bove'ccoamajan
ca'nianjama. Nane tsendeccuja tsangae
Cristombe sema'suve daye qquen supa omboe
ccase tsanduye in'jan'da somboye tsu in'jan'faya.
12 Tsa'caen in'jan'da tsu tise'pa o'tie Cristonga
tisuma afe'choma chi'gapa shacapa'faya.
13 Toya'caen chu'a tsandupajen’chondeccuja
injanga faesu tsa'o, faesu tsaoni jacan'da tsu
noe'sie da'faya. = Nane ayafanasie dapa tsu
panshaen faesumbenga ejeca'nimba aya'fama
somboen'faya. 14 Tsa'cansi bove fotssi tsu gquen
gi in'jan va bove chu'a tsandupajen’'chondeccuja
ccase tsamdupa du'shuma isupa tise'pa
tsa'o'suma fotsse manda'faye. Tsa'caen mandapa
canse'fasi ¢ma'caen tsu ingi'ccu iyiccosundeccuja
ingima afase'faya? 15 Nane majan chu'a
tsandupajen'chondeccuja tayo tsu tsa'caen
Cristo'ye joqquitssipa Satanama pafia'fa.

16 Majan Cristove in'jan'cho tise antian-
gendeccu'su  tsandupajen'cho  can'jen'ninda
tisema tsu fuiteya'cho. Tsa'caen tsu fuiteya'cho
cuintsu Cristove in'jamba bo'je’chondeccu
tsama fuitembipa fioa'me antian mechoa

tsandupajen'chondeccuma fuite'faye.

17 Manda'su coenzandeccu Cristove in‘jamba
bo'je'’choma fiotsse manda'fasi tise'pama fiotsse
in‘jamba tsu fotsse afepoefia'cho. Nane majan
candusiamba fiotsse atesian'jensi tsu tsa'caen
in'jamba afepoefia'cho. 18 Chiga Tevaen'jen
tsu su: “Vaura trigoma tsu'ttei'ccu tsu'tsu
gquesho'jeninda tsambe aya'fama tandanjama
afie se'pipa.” Toya'caen tsu tevaen: “Sema'suja
semasi tisenga afepoefia'cho.”

19 Cristove injamba bo'je'cho'su coenzama in-
janga afasesi pafiajama. Tsa'ma dos a'ima ti'tsse
fae'ngatsse camba afa'fa'ninda fotsse pafiamba
in'jafia'cho.

20 Tsa'ma majan coenzandeccu egae
tsincon'ninda tise'pama iyu'uya'cho. Nane
poiyi'‘cco a'i pafa'jeni iyu'uya'’cho cuintsu
pafiasundeccu'qque dyopa tsa'caen cansembe
can'faye.

21 Chiga Quitsa, Na'su Jesucristo'qque, poiyi'cco
fo'a Chiga sefacconi'su shondosundeccu'qque
pafia'je'ni gi fiajan quema manda va manda'choma
Notsse pafiamba tsa'caen tsonjan. Nane ni fae'cco
faesuma bove fotssi gqquen in'jambe'yi poiyi'cco
egae tsinconsundeccuma fae'ngatsse iyu'uya'cho.

22 Injanga a'ima ttu'sejama na'suve tsofie.
Tsa'ma Tfiotsse injamba ttu'sepa tivei'ccu
pporaemba ca'niafia'cho. Nane in‘jambi qui
queja faesuma fuitesi cuintsu egae tsincofie.
Tisuma'qque fiotsse an'bianjan egae tsinconsane.

23 (Tsa'ma que ttopa ifie'fiacca'nijan aqquia
tsa'ccuveyl cu'imbe re'ricco tse'tse'’pama'qque

cu'iye fiotssi.)

24 Majan a'i egae tsinconsi poiyi'cco a'i junde
atesu'fa. Nane toya injama'choma somboefia'cho
a'ta napimbi'te tsu atesu'fa. Tsa'ma cca'indeccuja
a'tutsse egae tsinconsi bo'tssingae tsu tsama ate-
suya'cho. 25 Notsse tson'jen’'cho'qque tsu tsa'cafii.
Majan fiotsse tsonsi poiyi'cco tsu atesu'fa. Tsa'ma
attembi'ni'qque tsa fotsse tson'jen'choja tsangae
a'tutsse jinchoya'bi.

6

1 Poiyi'cco semasundeccu majan Cristove
injan'chondeccu tise'pa nasundeccuma
Notsse  in'jan'faya'cho. Tsa'caen fiotsse
injansi nasundeccuja tise'pama egae afaseye
osha'faya'bi. Ni Chiga Quitsane ni ingi
atesian'jen'chone'qque afaseye osha'faya'bi.
2 Toya'caen majan semasundeccu tise'pa
nasundeccu'qque Cristove in'jan'ninda tise'pama
injamba ti'tsse pafia'faya'cho. “¢Micomba tsu fia
faenga'su Cristove in'jan'chota fiama manda?”
gquen asi'ttaembe'yi can'faya'cho. Tsa'ma
faenga'su Cristove in‘jan'choma fuiteye qquen
in'jamba tise'pa nasundeccuma ti'tsse pafiamba
bove fotsse sema'faya'cho. Qquen atesiamba
candusianjan.

Cristove injamba avujatssi'faya'cho

34 Majan a'i ccaningae atesian'jen'da fioa'me
atesumbi tsu. Nane ingima Na'su Jesucristo
tsu tansintsse Chiga in'janqquia’caen atesian.
Tsa'cansi majan ccaningae atesian'jen'da
injamambie dapa aqquia patsuye tsu afa.

Nane tisuja fio'a qquen in'jamba fioa'me
injama'choni pajipa aqquia afave afapa tsane
iyiccopa egae afase. S5 Nane tise injama'choja
dafionge'cho tsu. Tsa'cansi injanga tsu afacco'fa.
Chigambe tansintsse su'choma qquepa injanga
atesian'jen'fa aqquia ganamba osha'choma
an'biafie in‘jamba.

6 Noa'me Cristove injamba gi osha'choma
an'bian'fa. Tsa'ma ingi tayo an'bian'choi'ccu
avujatsse can'jembayi gi tsa'caen an'bian'fa.
7 Tseyi isusi gi jongoesuma i'fambi va andenga.
Ni papa gi jongoesuma angaye osha'fambi.
8  Tsa'cansi ondiccu'jema ana'choma'qque
an'bian'da gi avujatsse can'jen'faya'cho. ° Tsa'ma
majan a'jjaricove daye in'jamba tisuma qqueiia'fa
egae tsincomba. Nane ganafie in'jamba tsu
sumbie da'fa. Sumbie dapa tsu egave in'jan'fa.
Tsa'caen in'jamba tsu dafiongepa tisuma cococcuni
nepian'faya. 10 Nane panshaen corifin'dive
injan'chone osha'cho egae in'jan'cho tsu
somboya. Majan a'i corifin'dive fioa'me in'jamba
tise'pa Cristove in'jan'choma cati'fa. Cristoma
catipa tisu injama'cho tsosipie ifiaccaqquia'caen
Noa'me vana'jen'fa.

Cristove injamba egama patsuya'cho

11 Tsa'ma queja, Timoteo, Chiga a'ive da'chota
tsa'caen tsincon'choma chi'gaja. Tsama chi'gapa
Notsse tsomba canseja. Chiga in'janqquia‘caen
cansepa Cristove in'janjan. Cca'indeccuma'qque
Notsse in'jamba anttembe'yi opatsse canseja.
Nane patsumbe'yi opatsse canseja. 12 Cristove
injamba egama patsuye quia'me iyiccoja.

Toya'caen quinsetsse canseja Cristoi'ccu tsangae
canseya'chonga napiye. Nane tsain'bio a'i
pafa'je'fan'ni queja Cristove in‘jamba a'tatsse
condasesi tsu Chiga Quitsaja quema ttu'se
tsa'caen canseye. 13 Jesucristo'qque fotssiave
injamba na'su Poncio Pilatonga dyombi'tsse
tisune tansintsse conda, Tsa Jesus cafia'jen'ni gi
quema manda; toya'caen Chiga Quitsa, ingima
cansian'su, cafia'jensi gi quema manda: 14 Na
quema manda'choma pafiamba shacambe'yi
tsa'caen tsonjan cuintsu cca'indeccu afasembe
can'faye. Nane Na'su Jesucristo ccase jiya'ngae
tsa'caen tsonjan. 15 Chiga Quitsaja maqui a'ta
injan'da tsu Cristoma ccase vani moefia. Chiga
Quitsayi tsu osha'chone Na'su. Tiseja fio'amba
poi ande'su nasundeccumbe na'su tsu. Nane
poi ande'su mandasundeccuma manda'su tsu.
16 Chiga Quitsayi tsu fioa'me pa'masia. Tise
Notssiaye chanjunsi ni majafni'qque Tisenga
catse'fambi. Nane a'ija Tisema attembipa fioa'me
atteye osha'fambi. Tisene gi tsangae fotsse
afa'faya'’cho. Tsangae tsu Tiseja osha'choma
oshacho. Tsangaeyi.

17 Majan a'i ricove dapa osha'cho va ande'su
jincho'choma an'bian'fa. Tsendeccuma mandaja
cuintsu cca'indeccuma patsumbe'yi Chigave
injan'faye. Nane tise'pa an'bian'choja tsangae
jinchoya'bisi tsama in'jan'fajama tsai'ccu
canseye. Tsa'ma Chigave in'jafia'cho Tise
afesi canseye. Nane Chiga Quitsaja cansepa
inginga osha'choma fiotsse afeye atesu cuintsu
tsai'ccu ingi avujatsse canse'faye. 18 Toya'caen

tsendeccuma mandaja cuintsu fotsse tson'faye.
Nane corifin'dima bofiamba ricove daqquia'caen
tsu tsain'bitsse fiotsse tsofia'cho.  Se'pimbe'yi
tsu tisu an'bian'choma'qque cca'indeccunga

attufaefa'cho. = 19 Tsa'caen attu'fae'fiinda tsu
Chiga sefacconi osha'choma an'bian'faya. Tseni

an'bian'choja tsangae tsu jinchoya. Toya'caen
tsa'caen attufaemba Tfiotsse tson'da tayo tsu
tsangae canseye ashaen'fa.

Timoteoma tsangaeyi manda'cho

20 Timoteo, Chiga quenga mandapa
antte'choma fotsse in'jamba tsonjan. Majan a'ija
injama'pa qquen in‘jamba Chigave in'jambipa
injanga ccaningae afa'fa. Tise'pa su'choja fiotsse
injan'cho gquen supa aqquia tsu afopoen'fa.
Tsendeccu su'choma pafiajama. 21 Majan
a'ljja tsama pafiamba tise'pa fioa'me Cristove
injan'choma catipa qque'fa.

In'jan gi cuintsu Chiga Quitsa quema fotsse
tsorie.

Tsangaeyi.

